
10 қыркүйекте аймақ басшысы Нұрымбет Сақтағанов 
Самар ауданына жұмыс сапарымен барып, білім бе­

ру және денсаулық сақтау нысандарының жұмысымен та­
нысты. Сонымен қатар, жаңа нысандардың ашылуына қа­
тысып, аудан тұрғындарымен жүздесті. Осы жолы білім 
саласына қатысты сүйінші жаңалықтар айтылды. 

кезінде ШҚО әкімі жаңа мектеп пен интернаттың ашылуына қатысты
Самарға жасалған сапар 

Мектепте мұғалім 
тапшылығы жоқ

Аймақ басшысының сапары 
Самар ауылындағы Ыбырай Ал-
тынсарин атындағы бастауыш 
мектептен басталды. 1 қыркүйекте 
пайдалануға берілген жаңа екі 
қабатты ғимарат 150 оқушыға 
арналған. Облыстық бюджет есе-
бінен салынған нысанның жалпы 
аумағы шамамен 3,8 мың шаршы 
метр. Мектепте оқушылардың са-
палы білім алып, жан-жақты да-
муына қажетті жағдай жасалған. 
Мұнда заманауи оқу кабинеттері, 
спортзал, кітапхана, асхана, лого-
пед кабинеті, балаларға арналған 
шағын орталық және футбол алаңы 
бар. Облыс әкімі білім ордасына 12 
интерактивті тақта тарту етті.

– Президентіміз Қасым-Жомарт 
Тоқаев тапсырмасы бойынша білім 
беру ұйымдары инфрақұрылымын 
жақсарту бағытында тиісті жұмыс
тар атқарылып жатыр. Ауыл мектеп
терінде де қаладағыдай жағдай 
болуы керек. Оқушылар жайлы сы
ныптарда заманға сай білім алуы 
тиіс. Осы бағыттағы жұмысты ары 
қарай жалғастырамыз, – деді Нұ

рымбет Сақтағанов.
Мектеп директоры Надияр Мұра

тованың айтуынша, білім ордасын
да 75 бала оқиды. Оның 65-і 
бастауыш сыныпта, 10-ы мектепал-
ды даярлық тобында білім алады. 
Қазір мұнда 12 оқу кабинеті бар, 
мұғалім тапшылығы жоқ.

– Барлығы жаңа, заманауи стиль-
де салынған. Әзірге мектеп орыс 
тілінде білім береді. Жаңа оқу жы-
лынан бастап 9-сыныптық аралас 
мектеп болады, – деді мектеп ди-
ректоры.

Оқушылар 1957 жылдан бері 
ескі ғимаратта білім алып келген. 
Жаңа нысанның ашылуы ауылдағы 
білім беру сапасын арттырып қана 
қоймай, балаларға қолайлы оқу 
ортасын қалыптастыруға мүмкіндік 
берді.

Бұдан соң облыс әкімі Самар 
аудандық ауруханасына барып, 
медициналық мекемені қайта жаң
ғырту жоспарларымен танысты. Ау
рухана тұрғындарға шұғыл және ал-
ғашқы медициналық-санитарлық 
көмектен бастап, консультативтік-
диагностикалық, стационарлық 
және стационарды алмастыратын 
қызметтер көрсетеді. Тәулік бой
ғы стационарда 38 төсек-орын 
бар. Оның 23-і терапиялық, 15-і 
хирургиялық бағытқа арналған. 
Былтыр аурухананың тәулік бойғы 
стационарында 700-ден астам па-
циент ем қабылдаса, күндізгі ста-
ционарда 881 адам медициналық 

көмек алған. Бүгінде мекемеде 201 
қызметкер еңбек етеді. Оның ішінде 
28 дәрігер және 91 орта буын меди-
цина қызметкері бар. Аурухананың 
негізгі ғимараттары мен емхана 
1973 жылы салынған. Сондықтан 
медициналық мекемені жаңғырту 
– аудан тұрғындары үшін маңызды 
мәселенің бірі.

– Осы аудан бойынша денсаулық 
сақтауды жаңғыртудың жоспары 
жан-жақты жасалған. Медицина 
қызметкерлері де өз тарапынан қай 
бағытты қалай алып жүреді, соның 
бәрін жүйелеп, бірлесіп жұмыс істе-
сек, халқымызға қажетті жағдайды 
жасаймыз. Президентіміз Қасым-
Жомарт Кемелұлы әркез бизнестің 
әлеуметтік жауапкершілігі туралы 
айтады. Осы ісіміз бұл тапсырма
ның жүзеге асуының жарқын көріні
сі, – деді облыс әкімі.

Миллиардердің 
медицинаға қолдауы
Медициналық нысанды жаңғырту 

жобасының ерекшелігі сол, Самар 
ауданының тумасы, кәсіпкер Айдын 
Рахымбаев қолдау білдіріп отыр. 
Миллиардер бизнестің әлеуметтік 

жауапкершілігі аясында ауданның 
білім беру, спорт және денсаулық 
сақтау салаларына жалпы ша-
мамен 11 млн АҚШ долларын 
бағыттап отыр. Демеушілікті Ra
himbaev Endowment Foundation 
көрсетеді. 2026-2028 жылдарға 
жоспарланған денсаулық сақтау 
жүйесін жаңғырту бағдарламасын 
облыстық Денсаулық сақтау бас
қармасы үйлестіреді. Бағдарлама 
медициналық нысандарды                            
кезең-кезеңімен жаңартуды, ма
териалдық-техникалық базаны 
күшейтуді және заманауи медици
налық технологияларды енгізуді 
көздейді. Аудан тарихында алғаш 
рет компьютерлік томограф пен 
реанимобиль сатып алу жоспар
лануда.

– Самар – жайлы аудан. Халқы 
ұйымшыл. 2023 жылы қайтадан 
аудан болып құрылып, қазір дамып 
жатыр. Аурухананы жаңғырту – 
аудандағы тарихи жаңалық десем 
болады. 53 жыл бұрын осы ауруха-
наны өткізу рәсіміне қатыстым. Сол 
тұста бұл мекемеге алыс-жақын ау-
даннан адамдар келіп, ем алатын. 
Міне, бүгін осы ауруханамыз жаңа 
деңгейге көтерілгелі отыр, – деді 
ауыл тұрғыны Сайлау Күдербаев.

Сапардың маңызды бөлігі Құлын
жон ауылында жалғасты. Мұнда 
жаңа интернат пен спорт блогы 
ашылды. Салтанатты шара 1966 
жылы негізі қаланған Құлынжон 
мектебінің 60 жылдығына арналған 
мерекелік іс-шарамен тұспа-тұс 

келді. Алты онжылдық тарихы бар 
ауыл мектебі бүгінде білім беру 
инфрақұрылымын дамыту бағы
тында жаңа кезеңге қадам басып 
отыр. Жаңа интернат басқа елдіме
кендерден келетін балалардың бі
лім алуына қолайлы жағдай жасай-
ды.

– Ең алдымен, сіздерді жаңа оқу 
жылының басталуымен құттық
таймын. Қазақта "екі дүниең абат 
болып, екі тойың қабат болсын" 
деген сөз бар. Бүгін жаңа нысан-
дар ашылып, мектептің 60 жылдық 
мерейтойы өтіп жатыр. Мемлекет 
басшысы Қасым-Жомарт Тоқаев 
алдымызға стратегиялық міндет 
қойып отыр. Яғни, әр бала ауылда 
яки қалада тұрса да, сапалы білім 
алып, саналы тәрбие алуға құқылы. 
Жоспар бекітілген соң BI Group ком-
паниясымен бірлесіп, осы нысан
дарды салдық, – деді Нұрымбет 
Сақтағанов.

Мектеп мерейтойына арнал
ған жиында арнайы конференция 
өтіп, сапалы білім беру мәселесіне 
қатысты идеялар ұсынылды. Кон
церттік бағдарлама барысында ар-
дагер ұстаздарға арнайы сыйлық-
тар табысталды.

– Міндетіміз – бір ауылда ғана 
жақсы мектеп салу емес. Біз ауыл 
баласының қаланың үздік мек-
тептерімен салыстыруға болатын 
білім, инфрақұрылым және даму 
мүмкіндіктеріне ие бола алатынын 
көрсеткіміз келеді. Құлынжон – бұл 
идеяны іс жүзінде дәлелдеуге бола-
тын орын, – деді мектеп директоры 
Аралбек Берікұлы.

Салтанатты шара соңында мек
тептің алғашқы түлегі бастауыш 
сынып оқушысына білім кілтін 
табыстады. Сонымен қатар Сары-
бел орта мектебі мен Жұбандық 
Болғанбаев атындағы Самар орта 
мектеп-лицейіне автобус кілті бе
рілді. Ардагер ұстаздарға арнайы 
кәдесыйлар ұсынылды.

Таза су тартылса 
қуаныш

Жұмыс сапарының қорытынды 
бөлімінде облыс әкімі аудан тұр
ғындарымен Самар ауылындағы 
Мәдениет үйінде есептік кезде-
су өткізді. Жиында ауданның 
әлеуметтік-экономикалық дамуы, 
коммуналдық инфрақұрылымы, 
туризм және жол мәселелері тал
қыланды. Аймақ басшысының ай
туынша,  өңір тұрғындары сапалы 
ауызсумен толық қамтылған. 2020-
2025 жылдар аралығында ком
муналдық инфрақұрылымды жаң
ғырту бағытында бірқатар ірі жоба 
жүзеге асырылған. Атап айтқанда, 
Самар ауылындағы су жинау 
құрылыстарына 789,4 млн теңгеге 
реконструкция жүргізіліп, су құбыры 
желілерін жаңартуға 2,5 млрд 

теңге бағытталған. Алдағы жыл-
дары да бұл бағыттағы жұмыстар 
жалғаспақ.

– Жоспарға сәйкес 2026-2028 
жылдары Самар ауылында ұзын
дығы 3,2 шақырым болатын магис
тральдық су құбыры тартылады. 
Көкжота ауылында 711 млн теңгеге 
су құбыры желілері мен жаңа құры
лыстар бой көтереді, – деді облыс 
әкімі.

Ауданда туристік инфрақұрылым-
ды дамытуға да басымдық беріліп 
отыр. Бүгінде аудан аумағында                                                                                     
туристерге қызмет көрсететін 52 ны-
сан бар. Биыл 7000-ға жуық турист 
келген. 2025-2026 жылдары туризм 
саласында бірнеше жоба жүзеге 
асқан. "Көкпекті – Самар – Васильев 
өткелі" тасжолының 51 шақырымы 
жөнделді. Байланыс сапасын жақ
сарту мақсатында антенна-матч
талық құрылғы орнатылды. Жа
ғалау аумағын абаттандырылып 
жатыр. Сарыбел мен Новостройка 
ауылдарында жағажай маңы абат-
тандырылып, қоқыс мәселесі ретке 
келтірілген. Миролюбовка ауылын-
да санитарлық пункт орнатылды. 
Сонымен қатар ауданда Арбат сая
бағы мен "PANA ASIA" қонақүйін са-
лу жоспарланып отыр.

Айта кетейік, "OPEN AIR – 
SARYBEL" туристік маусымының 
ашылуына 5 мыңнан астам қонақ 
жиналған.

Аудан орталығы тұрғындарын 
алаңдатып отырған маңызды 
мәселелердің бірі – жылу жүйесінің 
тұрақты жұмыс істеуі. Кездесуде 
қазандықтардың қазіргі жағдайы 
сөз болып, облыс әкімі бұл бағытта 
кешенді жұмыстар жүргізілетінін 
айтты.

– Осы уақытта Күршім ауданында 
қазандықтарды жөндеу жұмыста
рын аяқталды. Бозанбай ауылын-
да да мұндай жұмыстар жүргізіліп 
жатыр. Самардағы қазандықтар 
бойынша шарт жасалды. Келе
сі жылдан бастап жұмыстар бас

талады. Жалпы, аудан орта
лықтарындағы қазандықтарды 
қайта жаңғыртуды қолға алып жа
тырмыз. Жұмыстар рет-ретімен 
жүргізіледі. 2-3 жыл көлемінде 
аудан орталықтарындағы жылыту 
қазандықтарын қайтадан салып, 
қолданысқа береміз, – деді облыс 
басшысы.

"Әртістер кетіп жатыр"
Кездесуде жол инфрақұры

лымына қатысты мәселелер де 
назардан тыс қалған жоқ. Облыс 
басшысы Шемонаиха мен Риддер 
бағытындағы, сондай-ақ Алтай 
ауданына қатынайтын Осинов 
айналма жолындағы жұмыстарды 
аяқтау жоспарланып отырғанын 
айтты. Кездесу соңында аудан 
тұрғындары облыс әкіміне өздерін 
толғандырған сұрақтарын қойды. 
Әкім жеке қабылдау өткізіп, әр 
тұрғынның мәселесін тыңдады.

Варвара есімді ауыл тұрғында
рының бірі Мәдениет үйіндегі әр
тістердің жұмыстан кетіп жатқанын 
айтып, осы мәселеге жауапты ме-
кеме бар-жоғын сұрады.

– Әртістердің бәрі кетіп жатыр. 
Осыған жауап беретін мекеме 
бар ма? Олар неге кетеді? Біре-
уі баспанасы болмаған соң сон-
дай шешім қабылдаған. Жылу 
жүйелері бойынша да мәселелер 
бар. Кейбір үйде жылу болмай 
қалады, – деді тұрғын.

Сонымен қатар әжелер алқа
сының мүшесі Мәдениет үйіне 
автобус қажет екенін айтты. Оның 
сөзінше, мәдени іс-шараларға 
бару үшін қатынайтын көлік табу 
қиын. Тұрғындар көтерген мә
селелер бойынша жауапты ме
кемелерге тиісті тапсырмалар бе
рілді.

Айсана МЕДЕУБЕК
Фотосуреттер:                                           

